GRONDWET
Konstitusie van die Suid-Vrystaat Posduifvereniging soos op 26 Oktober 2019.
Die Volgende kostitusie van die Suid-Vrystaat Posduifvereniging word aangeneem en daar word ooreengekom dat:

1. ALGEMEEN

1.1 Die konsitusie van die Suid-Vrystaat Posduifvereniging word heirmee in plek gestel en is van krag met ingang van die 26 Oktober 2019.

1.2 Die naam van die Vereniging is die Suid-Vrystaat Posduifvereniging. (Hierna bekend as die SVPV)

1.3 Geaffilieërde klubs is:
· Bloemfontein Platteland Posduifklub
· Dewetsdorp Duiweklub
· Fauresmith Duiweklub
· Petrusburg Duiweklub
· Reddersburg Duiweklub
· Tweespruit Duiweklub
· Ladybrand Duiweklub


1.4 Die adres van die SVPV sal die adres van die sekretaris wees.
1.5 Die SVPV se boekjaar strek vanaf die eerste dag van Januarie van dieselfde jaar tot die einde van Desember van dieselfde jaar.

1.6 Alleenlik bestaande lede wie se ledegeld tot aan die einde van die finansiële boekjaar betaal is en nuwe lede wie se ledegeld tot op datum van die Algemene Jaarvergadering betaal is, sal stemreg hê op enige vergadering van die SVPV.

1.6.1 Lede wie se aansoeke deur die SVPV bestuur goedgekeur word, mag na goedkeuring en betaling van ledegeld aan die besprekings en stemming deelneem.

1.6.2 Junior lede, d.w.s ‘n person wat ‘n skolier of student is, wat finansieël ten volle afhanklik van sy ouers is en as junior lid geregistreer is en wie se ledegeld ten volle betaal is, sal stemreg hê op die Jaarlikse algemene Vergadering.

1.6.3 Elke klub moet jaarliks nie later as 31 Maart ‘n ledelys met al die name van sy lede aan die SVPV-Sekretaris besorg.  Hierdie lys moet die volle name, ID nommer, selfoonnommer, e-pos adres, Hoknaam en status van die lid aandui

2. DOELSTELLING

Die SVPV se doelstellings is die volgende:

2.1 Om die belange van alle duiwe wedvlugte te bevorder, aan te moedig en in die algemeen te steun en te beskerm.

2.2 Om reëls neer te lê vir die beheer van die reël van duiwewedvlugte in die distrikte van klubs wat vlieg by SVPV (Bloemfontein, Dewetsdorp, Fauresmith, Petrusburg, Reddersburg, Tweespruit en Ladybrand) en om sodanige reëls aan te vul of dit te herroep of te wysig indien nodig, en om die nakoming daarvan by lede af te dwing.

2.3 Om wedvlugte, ringe, klokke, korwe, motorvervoer en ander benodighede wat van tyd tot tyd nodig mag word in die belang van die SVPV te koop, huur of op ander wyse te bekom en om dit te verhuur, verkoop of op ander wyse mee te handel.

2.4 Om die teel van wedvlugduiwe te bevorder en aan te moedig

2.5 Om enige eiendom of bates van die SVPV te verkoop, vervreem, handel mee te dryf of van die hand te sit ingeval daar ontbinding van die genoemde Vereniging mag ontstaan.

2.6 Om wetgewende maatreëls te bevorder of om die staat, provinsiale- of plaaslike bestuursliggame en owerhede te nader in verband met enige saak wat duiwevlugte regstreeks of onregstreeks raak.

2.7 Om sodanige handelinge uit te voer en dinge te doen wat as noodsaaklik beskou word in die belang van die SVPV en wat nie met die bepalings van heirdie konstitusie bots nie.



3. WYSIGING VAN KONTITUSIE

3.1 Die bepalings wat hierin vervat is, kan gewysig word as 75% van die lede teenwoordig ten gunste is van die veranderinge.

3.2 Wysigings tot die grodwet ingevolge paragraaf 10 tree in werking na goedkeuring daarvan op ‘n Algemene Jaarvergadering of Spesiale Algemene Vergadering wat vir die doel belê is.





4. BESTUURSKOMITEE

4.1 Die SVPV bestaan uit ‘n bestuurskomitee, wat saamgestel word uit enige lid van 
enige geaffilieërde klub, lewenslange lede en behoorlik toegelate of verkose lede op wyse waarvoor daar onder die hoop “Lidmaatskap” voorsiening gemaak word.


5. JURISDIKSIE VAN DIE KONSTITUSIE

5.1 Al die bepalings van die konstitusie is van toepassing op geaffilieërde klubs en lede van die klubs wie ook lede van SVPV moet wees.

6. BESTUUR VAN DIE SVPV

6.1 Die Algemene Jaarvergadering verkies die volgende lede:
· Voorsitter
· Ondervoorsitter
· Sekretaris/Tesourier
· Wedvlugsekretaris
· Vervoerbeampte
· Alle Voorsitters van geaffilieërde klubs 
· Die drie sleutelposisies in die bestuur word vir ‘n 3 jaar termyn gekies(Voorsitter, Wedvlugsekretaris en sekretaresse.)

6.2 Die bestuur het die bevoegheid om:  

6.2.1 Vir ‘n tydperk, of vir die oorblywende gedeelte van ‘n jaar, mededingende lede van die SVPV te koöpteer in tydelike vakatures wat in die komitee ontstaan as gevolg van die afwesigheid, siekte, bedanking, of andersins van die Ondervoorsitter, Sekretaris, Tesourier, Wedvlugsekretaris en Vervoerbeampte.

6.2.2 Die prosedure vir vergaderings van die komitee voor te skryf.

6.2.3 Ten minste een-en-vyftig present(51%) van die lede ‘n kworum te maak.
6.2.4 Besluite te neem indien ‘n kworum teenwoordig is.

6.2.5 Van tyd tot tyd enige toetreegeld in te stel, te wysig of terug te betaal
6.2.6 Enige persoon as werker of beampte van die SVPV te huur, om sodanige person se vergoeding te bepaal en om sy dienste na goeddunke op te skort of om af te dank.

6.2.7 Al die fondse van die SVPV te belê in toepaslike rekeninge of op vaste belegging by handelbanke en alle uitbetaling te maak van administrasiekoste, wedvluggeld, prysgeld, herstelwerk en aankoop van bates.

6.2.8 By wyse van resolusie die Voorsitter, Ondervoorsitter, Sekretaris/Tesourierte magtig om namens die SVPV alle volmagte, kontrakte of ander aktes of dokumente wat onderteken moet word, te onderteken, en om wisselbriewe, promesses, tjeks en ander verhandelbare dokumente in verband met die SVPV se sake te trek, te aanvaar, te endosseer, uit te maak en te kanaliseer.

6.2.9 Te versoek dat ‘n Spesiale Algemen Vergaderings belê word.

6.2.10 Te vergader op sodanige plekke en tye as wat hy goeddink.

6.2.11 Teen enige lid of bestuurkomiteelid op te tree wat hom skuldig maak aan inmenging met enige wedvlug- of vervoerreëlings deur direk vanaf klubvlak met die SVPV bestuur of buite organisasie te skakel of opdragte te gee aan die vervoerbeampte of vragmotorbestuurder.

Die lyn van onderhandeling is vanaf klublid na sy klubbestuur en vanaf klubbestuur na die SVPV bestuur en vanaf SVPV bestuur na buite organisasies.

Indien ‘n lid ‘n problem met die klubbestuur het, het hy die reg om met die SVPV voorsitter te skakel en moet beslissing aanvaar word en mag dag nie met ander lede geskakel word nie.

Geen lid, Bestuurlid of die Voorsitter mag op sy eie met buite organisasies of ander Verenigings/Federasies skakel of opdragte gee sonder die toestemming van die hele Bestuur nie.

Indien daar geskakel word met ander Verenigings/Federasies moet ten minste drie(3) lede van die SVPV teenwoordig wees.

Die minimum straf wat opgelê sal word by skuldigbevinding is skorsing van twee(2) wedvlugte vir die res van die betrokke wedvlugseisoen.

6.3 Daar moet ‘n dissiplinêre onderkomitee wees wat:

6.3.1 Bestaan uit die Voorsitter en twee(2) lede van die bestuur wat tesame ‘n kworum uitmaak, met dien verstande dat die bestuur by onttrekking of nie-beskikbaarheid van enigeen van bogemelde personde die mag het om enige vakature vanuit die geledere van die bestuur aan dte vul nie.

6.3.2 Die mag het om klagtes teen ‘n geaffilieërde klub of enige lid te lê, ondersoek in te stel daarna en daaroor te besluit om enige sodanige klub of enige lid te berispe, te beboet, te skors, en lidmaatskap te beëindig indien hy behoorlik daaraan skuldig bevind word dat hy:

6.3.2.1 Willens en wetens die bepalings van hierdie konstitusie of die  
verordeninge wat daar kragtens gemaak is, verbreek het;

6.3.2.2 Opgetree het op ‘n wyse wat nadelig is vir die belange of  
 reputasie van die SVPV of ‘n klub;

6.3.2.3 Opgetree het op ‘n wyse wat onbetaamlik is vir ‘n klub of 
 individuele lid, insluitende drankmisbruik en diefstal;

6.3.2.4 Indien ‘n klub optree teen ‘n lid moet dit binne sewe(7) dae 
 skriftelik aan die SVPV se Sekretaris/Tesourie deurgegee      
  word.

6.3.3 ‘n Appêl teen enige beslissing of opdrag van die dissiplinêre onderkomitee word deur die bestuurskomitee ontvang, op voorwaarde dat:

6.3.3.1 Daar binne een(1) maand vanaf die datum van besluit of  
 opdrag van die dissiplinêre onderkomitee waarteen   
 geappelleer word, skriftelik aan die svpv sekretaris kennis 
  gegee word van sodanige appêl;

6.3.3.2 Die bestuurskomitee die mag het om sodanige besluit of 
 opdrag te bekragtig, te wysig of op enige wyse     
 hoegenaamd ter syde te stel;

6.3.3.3 Sou dit gebeur dat ‘n klub nie verteenwoordiging op die 
bestuur het nie, die Voorsitter/Sekretaris dit mag bywoon.


7. LEWENSLANGE ERELEDE

7.1 Enige lid wat die SVPV 15jaar lang getrou gedien het, of enige lid wat lang en verdienstelike diens aan die wedvlugduiwesport gelewer het, kan op aanbeveling van die bestuurskomitee en nadat daardie komitee behoorlik kennis gegee het daarvan by ‘n Algemene Jaarvergadering, tot lewenslange erelid van die SVPV verkies word.

Voordele vir erelede sal jaarliks tydens die Algemene Jaarvergadering bepaal of gewysig word met die vereiste meerderheid van stemme.





8. LIDMAATSKAP

8.1 Behoudens die bepalings van Artikel 17, moet enige person wat lid van die SVPV of ‘n geaffilieërde klub, wil word, op die voorgeskrewe wyse by ‘n geaffileërde klub aansoek doen en sal aanvaar word indien behoorlik ondersteun deur ‘n voorsteller en sekondant wat lede van die geaffilieërde klub is, tesame met ‘n klaringsertifikaat wat die voorgenoemde lid by sy vorige klub, indien van toepassing, en die betalings van die vasgestelde ledegeld.

8.2 By ontvangs van sodanige aansoek moet die betokke klub binne sewe(7) dae na aanvaarding aan die sekretaris van die SVPV stuur met ‘n aanbeveling dat die aansoek aanvaar of verwerp word.  Die klaringsbewys, indien van toepassing, van sy vorige klub wat aandui dat hy daardie klub met ‘n goeie naam verlaat het, moet die aansoek vergesel.

8.3 ‘n Aansoek om lidmaatskap moet deur die bestuurskomitee oorweeg en goedgekeur word.

8.4 Geen lid het enige reg of aanspraak op die eiendom of fondse van die SVPV of klub nie, behalwe by die ontbinding daarvan.

8.5 Geen persoon kan ‘n lid van SVPV wees sonder lidmaatskap van ‘n geaffilieërde klub nie.

8.6 ‘n Lid wie se lidmaatskap gekanselleer is, beëindig is, geskors is of bedank het, bly aanspreeklik vir ledegeld wat nog betaalbaar is of wat nog nie betaal is nie.  In die geval van geaffilieërde klubs, moet sodanige klubs onmiddelik die Sekretaris van die SVPV in kennis stel, van ‘n aanbeveling om ‘n lid van ‘n geaffilieërde klub te skors.


9. VLEIG VAN HALF-SPANNE

9.1 Alle aansoeke vir die vlieg van ‘n halwe span duiwe, moet skriftelik vir beslissing aan die Bestuurskomitee voorgelê word.  Spesiale gevalle moet by die Sekretaris van die SVPV ingehandig word vir die goekeuring deur die Bestuurskomitee van SVPV.

9.2 Nuwe lede en junior lede mag ‘n halwe span duiwe vlieg.



10. LEDEGELD 

10.1 Elke lid moet jaarliks sodanige ledegelde betaal as waarop die SVPV Bestuur 
      Vergadering besluit het, voordat aan vlugte mag deelneem.

10.2 Lede-en vervoergeld is betaalbaar voor of op 1 Mei van die jaar waarin 
      wedvlugte plaasvind

10.3 Enige lid wat in gebreke bly om sy jaarlikse ledegeld op die betaaldatum te 
      betaal, word nie toegelaat om aan enige wedvlugte deel te neem of by enige 
      Algemene Vergaderings te stem nie, tot ty den wyl sy agterstallige ledegeld ten 
      volle aan die SVPVen klub betaal is.

10.4 Waar ‘n duiwehok deur ‘n vennootskap besit of beheer word, word die 
      vennootskap vir die doeleindes van die heffing van die jaarlikse ledegeld as een    
      lid beskou en slegs die jaarlikse ledegeld is aan die SVPV en klub betaalbaar.

10.5 Indien enige lid in gebroke bly om sy jaarlikse ledegled te betaal binne 
      veertien(14) dae vanaf die datum waarop sodanige bedrae betaalbaar is, hou    
      sodanige lid op om lid van die SVPV te wees, tensy hy/sy versuim tot vevrediging 
      van die bestuurskomitee kan verduidelik.

10.6 Enige lid wat vooremens is om uit die SVPV of klub te bedank, moet die klub 
      Skriftelik in kennis stel van sodanige bedanking voor 1 Mei van enige jaar, of so 
      nie sal hy/sy aanspreeklik wees vir die ledegeld van die daaropvolgende jaar.  
      Gevalle moet met meriete hanteer word, bv. Verplasing, ens.

10.7 Klubs word verantwoordelik gehou vir klublede se vlieggelde volgens die aantal 
      lede soos deur klubs deurgegee in Februarie van elke vliegjaar.


11. FINANSIËLE REKORDS 

11.1 Die SVPV en geaffileërde klubs moet behoorlik boehou, of laat boekhou, van 
      SVPV of klubs se sake en die bestuurskomitee moet by elke Algemene  
      vergadering insae tot die SVPV state en boeke verkry.  Die Boeke en registers 
      sal elke jaar deur twee(2)lede, benoem op jaarlikse Algemene Vergadering, ge- 
      oudit word.



12. KLUBLEDE

12.1 ‘n Duiweklub moet bestaan uit ‘n minimum van drie(3) onverwante lede en elke 
      lid moet sy eie domisilie adres hê.


13. VERTOLKING VAN DIE KONSTITUSIE EN VERORDENINGE

13.1 In die geval van twyfel met betrekking tot die betekenis of toepassing van enige 
      een van die bepalings van die konstitusie of enige verordening wat daarkragtens 
      is, is die vertolking van die bestuurskomitee finaal en onweerlegbaar.


14. ALGEMENE JAARVERGADERING EN SPESIALE ALGEMENE VERGADERING

‘n Algemene Jaarvergadering van lede moet so gou doenlik binne twee(2) maande na afsluiting van die vliegseisoen gehou word.

14.1 ‘n Spesiale Algemene vergadering van lede van die SVPV of klub sal gehou 
       word by ontvangs van ‘n skriftelike versoek gerig aan die Sekretaris van die 
       SVPV, onderteken deur ten minste drie(3) lede, waarin die doel van die 
       vergadering uiteengesit word.

14.2 ‘n Algemene Vergadering sal belê word deur die Sekretaris wat skriftelik daarvan 
       kennis moet gee aan alle lede.  In die geval van ‘n Algemene Jaarvergadering 
       en Spesiale Algemene Jaarvergadering moet kennis daarvan gegee word 
       twee(2) weke voor die datum van sodanige vergadering en die agenda moet in 
       sodanige kennisgewings uiteengesit word.

14.3 Klub Sekretarisse moet nie later nie as veertien(14) dae voor die Algemene 
      Vergadering alle wysigings skriftelik in besit stel van die SVPV Sekretaris vir     
      plasing op die agenda van die volgende Algemene Jaarvergadering.

14.4 Lede teenwoordig tydens die Algemene Jaarvergadering vorm ‘n kworum            
      en besluite kan alleen geneem word as een-en-vyftig present(51%), helfte plus 
      een, van die lede teenwoordig ten gunste is van die besluit.

14.5 Indien daar binne dertig minute na die aanvangstyd van ‘n Algemene 
     Jaarvergadering of Spesiale Algemene Vergadering nie ‘n kworum aanwesig is 
     nie, word sodanige vergadering verdaag tot dieselfde tyd een(1) week later en op   
     dieselfde plek en dan maak diegene wat teenwoordig is ‘n kworum uit en hulle is 
     geregtig om die sake van die vergadering af te handel.

14.6 ‘n Algemene Jaarvergadering het, onderworpe aan artikel 6, slegs die 
      bevoegheid om sodanige sake as wat in die agenda verskyn, asook die 
      verkiesing van bestuurkomitee te opper, te bespreek en daaroor te besluit.

14.7 Die voorsitter, Ondervoorsitter, of, in hul afwesigheid, enige lid wat deur die 
      vergadering verkies mag word, mag as Voorsitter van ‘n Algemene Vergadring 
      optree.

14.8 Die Voorsitter skryf die prosedure voor wat by enige Algemene               
      Vergadering gevolg word, behalwe dat:

14.8.1 Daar oor alle sake gestem sal word deur die opsteek van hande of per stembrief of soos besluit deur die Voorsitter.

14.8.2 Die Voorsitter ‘n beslissende stem het in geval van staking van stemme.


15. ONTBINDING

15.1 Die Vereniging of klub kan ontbind of saamsmelt met ‘n ander assosiasie met    
      soortgelyke doelstellings, deur die meerderheid van stemme op ‘n Spesiale 
      Algemene Vergadering.

15.2 By ontbinding moet die bates van die SVPV of klub te gelde gemaak word deur 
      ‘n likwidateur wat deur ‘n spesiale Algemene Vergadering, of die Hof(soos die 
       geval mag wees) aangestel is, en die opbrengs moet onder die lede verdeel 
       word in die verhouding van jare van lidmaatskap met ‘n maksimum van tien(10) 
       jaar per lid gereken vanaf 2007.

15.3 Indien enige klub of lid uit die SVPV of klub tree om welke rede ookal, sal hy 
      geen aanspraak hê op klubbates of SVPV bates nie.

16. KLOK- EN WEDVLUGREËLS

16.1 Die wedvlugsekretaris sal optree as die verantwoordelike beampte in die 
      klubhuis en sal alle reëlings tref in verband met die stel en seël van klokkem      
      inmandjie van duiwe, seël van die mandjies en die prosedure met uilui van  
      klokke.

16.2 Eke klub moet ‘n klokkomitee, bestaande uit minstens twee(2) lede , benoem 
      indien ledetalle die regverdig, en die wedvllugsekretaris sal optree as voorsitter 
      van die komitee.

16.3 Elke lid is verantwoordelik vir di instandhouding van sy klok

16.4 Nadat klokke verseël is vir ‘n wedvlug, moet dit vir die duur van die wedvlug 
      verseëld bly.  Twee lede van die bestuurskomitee behalwe die betrokke lid, mag 
      hierdie seël breek en die klok weer van ‘n nuwe seël voorsien indien die klok 
      tydens ‘n wedvlug heringestel moet word.

16.4.1 Indien ‘n elektroniese klok probleme gee, nadat duiwe ingelui is, het die wedvlugsekretaris, met die medewete van die SVPV wedvlugsekretaris, die reg om data oor te dra vanaf die foutiewe klok na ‘n spaar elketorniese klok.  Die spaar elektroneise klok word op ‘n oefenvlug gestel sodat dit in staat sal wees om duiwe te klok.  Die kloktyd van die spaarklok sal dan aanvaar word.
GEEN HERSTELLING VAN ‘N KLOK MAG GESKIED NA 11H00 VAN DIE DAG VAN DIE WEDVLUG NIE OF NA VIER URE NA LOSLATING VAN DUIWE OP ‘N VRYDAG INDIEN GEDWONGE OORNAGVLUGTE PLAASVIND NIE.
16.5 Slegs knipseëls met reeksnommers mag gebruik word vir die seël van klokke en 
      duiwe mandjies

16.6 Wanneer ‘n klok gestel word, moet die klokrol deur ‘n lid van die klokkomitee 
      geteken word met vermelding van die lid se naam en datum van wedvlug.  Die lid 
      is verplig om homself te vergewis dat sy klok in orde is.

16.7 Die kontroleslag is afgeskaf en word nie benodig nie, maar klokke moet 
      gelyktydig in ooreenstemming met die sesde piep van die radio of die TELKOM 
      SEIN uit- en ingeslaan word.  Daar moet ook slegs van een metode tydens ‘n 
      wedvlug gebruik gemaak word, hetsy die TELKOM SEIN of die radio

16.8 Die inslaanaksie is ‘n gesamentlike aksie en mag slegs plaasvind in die 
      teenwoordigheid van al die lede wat aan die betrokke wedvlug wil deelneem en 
      die uitslaanaksie is ‘n gesamentlike aksie en mag slegs plaasvind in die 
      teenwoordigheid van al die lede wat deur prestasie van hulle duiwe verlang dat 
      hulle klokke uitgeslaan word. Lede wie nie teenwoordig kan wees nie, mag deur 
      ‘n medelid of gemagtigde persoon verteenwoordig word.

16.9 Gedurende die tydperk wat ‘n klok vir een of ander wedvlug verseël is, het enige 
      lid van die bestuurkomitee die reg om so ‘n klok te enige tyd te ondersoek, ‘n 
      tydslag te maak en word ‘n defek gevind, moet dit sonder versuim aan die 
      wedvlugsekretaris rapporteer word, wie sal optree op ‘n wyse wat goed geag 
      word  binne die bepalings van hierdie konstitusie.

16.10 Alvorens klokke oopgemaak word, moet dit weer uitgeslaan word op die sesde 
      piep van die TELKOM SEIN.  Hierdie aksie mag slegs plaasvind in die 
      teenwoordigheid van ten minste drie(3) lede waarvan een ‘n bestuurslid moet 
      wees.

16.11 Eers nadat dit uitgeslaan is, mag die klokkomitee die seëls breek en die klokke 
      oopmaak.

16.12 In geval ‘n klok meer as twee(2) sekondes of meer per uur wen, word die klok as 
      doogeloop beskou en word werklike kloktyd van duiwe ingelees.  Indien ‘n klok 
      twee(2) of meer sekondes per uur verloor, word die duif gepenaliseer met 
      dubbeld die tyd wat die klok verloor.

16.13 Die klokrol van enige horlosie sal nie aanvaar word nie as:

16.13.1 Indien die horlosie gaan staan het na 11H00 op die dag van 
      loslating.
16.13.2 Indien daar oopmaakmerke of gaatjies is (soos deur onderskeie 
      horslosies aangebring)
16.13.3 Indien ‘n klokrol middeldeur geskeur is, moet die kokkomitee die 
      kokseël breek en ‘n nuwe uitslagtyd neem.
16.13.4 Indien daar twee(2) horlosietye oormekaar geslaan is, sal beide tye 
      nie aanvaar word nie.


16.14 Koktye van horlosies sal ten alle tye tot die naaste teenvoordeel gelees word  
       deur die horlosie komitee.

16.15 In geval ‘n lid se klok gedurende ‘n wedvlug gaan staan of defek raak voor   
     11H00  op datum van wedvlug, moet hy sy klok verseëld gesorg aan twee lede  
      van die  bestuurskomitee.  Laasgenoemde het die bevoegdheid om die klok oor 
      te stel  wat dan volgens die radiosien of TELKOM SIEN, onderhewig aan die 
      bepalings  van reel 16.7, aan die gang gesit word.  Sodanige lid kan ook sy 
      duiwe by ‘n  medeklublid inklok.  Geen toelating vir looptyd sal gemaak kan word 
      nie.

16.16 Wanneer ‘n klok in- of uitgeslaan word of oopgemaak word, moet minstens 
      drie(3) mededingende lede, waarvan een ‘n bestuurlslid moet wees teenwoordig 
      wees.  ‘n Lid is geregtig om teenwoordig te wees wanneer sy klok oopgemaak 
      word.  Die verantwoordelikheid berus egter by die lid wat self moet toesien da hy, 
      of sy plaasvervanger, teenwoordig is.  Indien die lid nie van hierdie voorreg 
      gebruik maak nie, word aanvaar dat dit met sy goedkeuring geskied.

16.17 Rubberringe moet behoorlik in die kompartement of doppie bedoel, geplaas 
      word.  Wanneer die klokkomiteelid die rubberring uithaal, moet hy oortuig wees 
      dat dit geheel en al in die kompartement of doppie waarin dit moet wees, 
      versteek is.  Daar kan meer  as een ring in ‘n klokgat geplaas word.

16.18 Die rubberringe se reeks- en kontrolenommer moet nagegaan word met die van 
      die papieretiket en met die wat in die wedvlugboek aangeteken is.  Indien die 
      nommer aan die binnekant van die rubbering vergelyk word met die nommer  
      aan die binnekant van die etiket en indien hierdie nommer ooreenstem, moet ‘n 
      aantekening tot dien effekte gemaak word.  Verskil ‘n nommer egter, sal die 
      bestuurlede besluit op die egtheid van die ring en/of per abuis verkeerd 
      opgeskryf of gelees was.

16.19 Die aantal rubberringe met papieretikette benodig vir die inkorwing van ‘n lid se 
      duiwe, moet voordat sy duiwe daarmee gering word, sodanig vir die betrokke 
      duiwe afgesonder word dat die lid nie daartoe toegang het nie.

16.20 Alle rubberringe met papieretikette en klokroll met betrekking tot duiwe wat 
     deelgeneem het, moet aan die klubwedvlugsekretaris oorhandig word binne drie  
     dae nadat die klokke uitgeslaan is.  Indien die bestuurskomitee dit verlang, moet 
     enige of alle bogenoemde stukke ter tafel gelê word.
Hierdie stukke moet vir minstens die duur van die wedvlugseeisoen deur die klubwedvlugsekretaris veilig bewaar word, waarna dit vernietig mag word.
16.21 Indien aan wedvlugte deelgeneem word by die SVPV verband, dan sal die reels 
      wat van toepassing is op sodanige wedvlugte geld en moet dit dan toegepas 
      word.

16.22 ‘n Wedvlug sluit wanneer die spoed laer as 450meter per minuut is.

16.23 ‘n Lid word nie toegelaat om uit meer as een hok mee te ding nie, tensy sodanige 
       hokke nie meer as 20m van mekaar geleë is nie.

16.24 Indien daar enige afwyking van die loslaattyd op die wedvlugprogram plaasvind, 
      sal die SVPV WEDVLUGSEKRETARIS die onderskeie klubwedvlugsekretarisse 
      inlig oor die nuwe loslaattye.

16.25 Wanneer loslaattye verander, moet die voorsitter en wedvlugsekretaris saam 
      daaroor besluit.

17.  WEDVLUGPROGRAM

17.1 Die Wedvlugprogram word deur die SVPV bestuur opgestel.
17.2 Die wedvlugoplaairoete sal gepaal word deur die SVPV bestuur.
17.3 Die SVPV wedvlugprogram se loslatingspunte van 2016 word permanent 
17.4 onvernaderd gelaat. (Vind Aanhangsel aangeheg)
17.5 ‘n Wedvlugprogram met volledige besonderhede oor loslatingsplekke, 
      vervoergelde, inskrywingsgeld, datum van inskrywing, 
      inskrywingsbeperkings, prysgelde verbonde, ens. Moet twee weke 
      voordat die wedvlugte in aanvang neem, aan elke deelnemende lid 
      beskikbaar gestel word.



18. PUNTE, PRYSGELD EN NOMINASIES 

18.1 Die inskrywingsgeld sal elke jaar op die Algemene Jaarvergadering 
      bepaal word.  Indien minder as die vereiste getal duiwe terugkeer in die 
      vereiste wedvlugtyd, word al die prysgeld toegeken aan die duiwe wat 
      wenplekke behaal het, in verhouding soos van toepassing op die betrokke 
      wedvlug.

18.2 Elke wedvlug word beslis volgens die stelsel van snelheid, berkeen 
      volgens die reguitafstand en die tyd tussen loslatingstyd en inkloktyd.  Die 
      duif wat wen, het die grootste getal meters per minuut afgelê en daarna 
      word die plekke gevul in volgorde van die grootste na die kleinste getal 
      meters per minuut.

18.3 Die aantal plekke waarvoor punte toegeken word, word bepaal 10% van 
     die lede se duiwe soos op die eerste van loslating.

18.4 Enige besware teen foute in die uitslae, moet binne sewe(7) dae na 
      bekenmaking, skriftelik aan die wevlugsekretaris gerapporteer word.

18.5 Aan elke lid wat volgens die amptelike uitslae eerste plekke verower het, sal ‘n 
      sertifikaart ter stawing daarvan, aan uitgereik word.

18.6 Die tyd van inhandiging van wedvluguitslae aan SVPV se wedvlugsekretaris deur 
      die onderskeie klubs, moet op ‘n bestuursvergadering besluit word.

18.7 Die uitslae van elke klub sal na ontvangs daarvan, betyds deur die SVPV-
      wedvlugsekretaris verwerk word vir terugsending aan die klubs op ‘n weeklikse     
      basis.

18.8 Dit sal die plig wees van die SVPV-wedvlugsekretaris om die uitslae gereeld deur 
      te gee vir uitsending of publikasie deur die media.

18.9 Om die bepaling van die totale aantal duiwe per wedvlug te doen, vir diplomas, 
      sal elke klub sy totale aantal duIwe per wedvlug bo-aan die wedvluguitslae 
      aanbring.

18.10 Die onderskeie klubs moet die wedvlugsekretaris kontak vir oornag tye tydens 
      sodanige vlugte.

19.  WELKE DUIWE MAG DEELNEEM

19.1 Slegs jaaroud duiwe met amptelike ringe van die vorige jaar, sowel as die 
      huidige jaar, mag aan die jaaroud wedvlugte deelneem.

19.2 Nuwe lede wat laat begin en nie Derby ringe ontvang het nie, se eerste 
      twintig(20) gewone ringe moet dan dien as Derby ringe en so geregistreer word.

19.3 Duiwe moet ten minste een(1) maand voor aanvang van die eerste wedvlug, 
      geregistreer word by die klubs, sodat die ook aan die SVPV wedvlugsekretaris 
      deurgegee kan word.

19.4 Duiwe wat nie geregistreer is op die dag van die wedvlug nie, sal nie in 
      aanmerking kom vir die vlug nie, tensy daar skriftelik aansoek gedoen word by 
      die wevlugsekretaris.



20.  KEURVLAG

20.1 Die keurvlag sal van ‘n afstand van ongeveer 644km, gemeet vanaf 
      Bloemfontein, plaasvind.

20.2 Slegs duiwe gering met die twintig(20) SVPV uitgeriekte keurringe ten opsigte 
      van ‘n bepaalde lid of vennootskap, mag aan die Keurvlag ten bate van daardie 
      lid  of vennootskap deelneem.


20.3 Keurringe duiwe wat voorheen aan ‘n ander lid behoort het en wat aangekoop 
      was of as geskenk verkry is deur ‘n lid, mag dus nie kwalifiseer om aan die 
      keurvlug deel te neem nie.

20.4 Indien ‘n vennootskap gesluit word na die uitreiking van keurringe, moet elkeen 
      van die vennootskapslede ‘n gelyke aantal keurgeringde duiwe loot in die 
      teenwoordigheid van die voorsitter om total ‘n pro rata tot die aantal keurduiwe 
      nog in die besit van die vennote, op te maak.  Dit moet plaasvind voor 1 April van 
      die jaar waarin die Keurvlugte plaasvind.

20.5 ‘n Lid wat met ‘n half-span deelneem, mag net 10 keurringe koop.  Indien ‘n lid 
      reeds 20 keurringe gekoop het, kom slegs 10 ringe in aanmerking vir die 
      keurvlug.



21.  ONTBINDING VAN ‘N VENNOOTSKAP

21.1 Indien ‘n vennootskap ontbind, moet van vooraf deur die vennote besluit word 
      watter vannoot onder die naam van vennotskap mag voortgaan met die 
      kompetisie.  Die vennoot wat die vennootskap verlaat, het geen verdere 
      aanspraak om met die kompetisie voort te gaan nie of aan enige bepaalde 
      wedvlug deel te neem nie, tensy ten volle ledegeld en op ‘n jaarbasis vir die 
      oorblywende wedvlugte se vervoergeld betaal word.

22.  DEELNAME AAN ENKEL WEDVLUGTE

22.1 Deelname aan ‘n enkelwedvlug deur ‘n nuwe lid of nie-deelnemede lid, is 
      verbode.  Sodanige lede kan alleen begin deelneem as ledegeld en vervoergeld 
      op ‘n volle jaar basis vir die oorblywende wedvlugte ten volle betaal word.

22.2 Die maksimum aantal duiwe wat per wedvlug deelneem sal jaarliks deur die 
      SVPV bestuur bepaal word, na oorweging van die beskikbare spasie in die 
      vragmotor.  Die maksimum aantal duiwe per lid wat per wedvlug mag deelneem , 
      sal egter nie twaalf (12) oorkry nie.  Indien ‘n lid meer duiwe wil vlieg as 
      bogenoemde, moet ‘n aparte span geregistreer , ingeskyf en betaal word.  
      Vervoergeld sal jaarliks bepaal word.

22.3 Geen lid mag duiwe op ‘n ander se naam inskryf nie of ‘n ander lid se kwota vol 
      maak nie.

22.4 Indien lede ophou vlieg gedurende die siesoen, verval sy kwota en kan die 
      kwota nie aan ‘n ander lid van die SVPV oorgedra word nie

22.5 Sou ‘n Lid twee(2) spanne inskryf sal elke span geregistreer word en slegs aan 
     geregistreerde span kan deelneem.


23.  INKORWING

23.1 Inkorwing en ring van wedvlugte mag nie in aanvang neem alvorens daar nie 
      minstens drie onverwante vlieënde lede teenwoordig is nie.

23.2 Alle duiwe wat in wedvlugte meeding, moet voorsien word van ‘n rubbering wat 
      deur die klub goegekeur is. (Geld slegs vir handklokke)

23.3 Duiwe word volgens die Amerikaanse stelsel ingekorf.  Lede word tydens 
      inkorwing toegelaat om self hul duiwe onder toesig te hanteeer en in die 
      wevlugmandjies te plaas.  Die lid wat die ringmasjien hanteer, moet die 
      ringnommer lees.  Nadat ‘n duif van ‘n wedvlugring voorsien is, maar net voordat 
      dit in die wevlugmandjie geplaas word,  moet ‘n genomineerde lid toesien dat 
      elke duif ‘n wedvlugring dra, wat behoorlik om die duif se been geplaas is.  Geen 
      lid kan beswaar maak indien ‘n lid ‘n ander lid versoek om sy duiwe te hanteer 
      nie, mits die korrekte metode van in-mandjie, soos hierbo beskryf, gevolg word.

23.4 Al die oorspronklike wedvlug inskrywingsvorms moet, nadat ingekorf is vielig 
      toegesluit word en die sleutel aan die wedvlugsekretaris oorhandig word.

23.5 Na inkowwing moet die klubstelsel behoorlik verpak word en met ‘n tweestring 
      seëldraad en genommerde seël, geseël word.  Die nommer van die seël moet in 
      ‘n seëlboek aangeteken word vir kontrole by uitlui.

23.6 Ope duiwe mag nie gemandjie word alvorens jaaroud duiwe se mandjies geseël is nie .

24.  SEËL VAN MANDJIES

24.1 Nadat duiwe in die wedvlugmandjies ingekorf is, moet twee(2) vlieënde lede van 
      die klub persoonlik toesien dat alle mandjies behoorlik geseël is met die(3) 
      tweestring seëldrade en die(3) alluminium seëls wat behoorlik toegedruk is.  Die 
      seëlnommers moet in ‘n seëlboek aangeteken word.

24.2 Wanneer lede nie wil wag vir die vragmotor nie, sal die volgende van toepassing   
      wees.
· Nadat inkorwing plaasgevind het en die mandjies behoorlik geseël is (seël moet in seëlboek ingeskryf word), moet die mandjies in die klub / gebou geplaas word en die deur met twee hangslotte toegesluit word.
· Die sleutel van afsonderlike slotte moet in die besit van twee afsonderlike lede wees.  Geen enkele lid mag toegand tot die klub / gebou kan kry nie.
· Slegs SVPV vragmotor bestuurder sal in besig van altwee die slotte se sleutels wees om sodoende toegang tot die klub / gebou te kan kry.
· Lede van Klubs bly verantwoordelik vir die laai van hul duiwe op die vragmotor.
· Indien daar gevind is dat met die mandjies gepeuter is, sal so ‘n klub onmiddelik deelname aan die betrokke wedvlug geweier word.


25.  DONKER URE

25.1 GEEN DUIWE TUIS OP DIE DAG VAN WEDVLUG
Kom daar op die dag van loslating geen duiwe aan die, dan is die donker ure die tydperk tussen dertig(30) minute na sononder en vyftien(15) minute voor sonop of tyd van aankoms van eerste duif indien geklok voor vyftien(15) minute voor sonop.

Duiwe wat voor twaalfuur(24H00) die nag aankom word by die vorige dag geplaas, duiwe wat na twaalfuur(24H00)  die nag aankom word by die volgende dag geplaas.

25.2 DUIWE TUIS OP DIE DAG VAN WEDVLUG

Die Wedvlug sluit om dertig(30) minute na sononder, en heropen vyftien(15) minute voor sonop.

Duiwe wat voor twaalfuur(24H00) die nag aankom word by die vorige dag geplaas, duiwe wat na twaalfuur(24H00)  die nag aankom word by die volgende dag geplaas.

25.3 Indien donkerure vir SVPV ter sprake is, moet die tye wat donkertyd affekteer na 
      die SVPV wedvlugsekretaris deur gebel word nadat die klokke gelees is.  Die 
      donkertyd sal deur laasgenoemde bepaal en aan die betrokke klubs deurgegee 
      word.  Slegs uitslae met korrekte nagure soos deur die SVPV wedvlugsekretaris 
      voorsien, sal aanvaar word.

25.4 In die geval van dubbel wedvlugte, beïnvloed nagure die vlugte afsonderlik en 
      moet die wevlugsekretaris uitslae afsonderlik uitwerk en instuur.

26.  BEPALING VAN AFSTANDE

26.1 Dieselfde GPS soos verskaf deur SVPV sal gebruik word om hokposisie te 
      bepaal.

26.2 Wanneer ‘n lid se hok verder as twintig(20) meter verskuif word, moet hy opnuut 
      aansoek doen vir afstande.  Elke lid is sleg verandwoordelik om die sekretaris 
      van die SVPV sowel as sy eie klubsekretaris binne een-en-twintig (21) dae van 
      enige adresverandering skriftelik in kennis te stel.



27.  VERVOER, BEGELEIDING EN LOSLATING VAN DUIWE

Ingeval daar van padvervoer gebruik gemaak word, sal die volgende reëls geld:

27.1 Die presiese tyd van loslating moet deur die begeleier aangeteken word op die 
      voorgeskrewe vorm wat deur die SVPV uitgereik is.

27.2 Die SVPV wedvlugsekretaris moet met alle wedvlugte van loslaattye verwittig 
      word, wat dan op sy beurt die wedvlugsekretarisse moet verwittig.

27.3 Die SVPV voorsitter en wedvlugsekretaris mag op eie inisiatief en goedunke 
      besluit oor die loslating van duiwe.


28.  IN-ENT VAN DUIWE


28.1 Dit is verpligtend dat duiwe aan die begin van elke jaar, beginende die die jaar 
     2000, teen die Paramyxo/Newcastle virus ge-ent word soos voorgeskryf deur 
     SANPO. Hierdie besluit is ook bekragtig op die Algemene Vergadering van die 
     SVPV.  Lede wat hierdie reël verontagsaam, sal na skuldig bevinding vir een jaar 
     geskors word.

28.2 Dit is verpligtend dat duiwe voor die aanvang van wedvlugte teen pokke ge-ent 
      word.

28.3 Ten minste twee afsonderlike lede moet teenwoordig wees met die inent van die 
[bookmark: _GoBack]      duiwe waana hulle ‘n inentings sertifikaat moet onderteken.

Hierdie gewysigde konstitusie tree inwerking met die goekeuring van die Algemene Jaarvergadering gehou op 26 Oktober 2019.

